
20 MESEMNA, IL 1. DA MARS 2000 A FIN Z

Situaziun generala: Dal vest
vegn aria dètg umida e pli fraida
vers las Alps.
Oz: Pil pli èsi neblì cun precipita-
ziuns cuzzantas, oravant tut en il
vest. Il cunfin da naiv sa sbassa
l’emprim sin 1000 e pli tard
era sin 400–800 m. Las
temperaturas mun-
tan a 3–8 grads. En
las muntognas tiran
ferms vents dal sid-
vest fin vest.
Prognosa: Gievgia e venderdi: En
l’ost poi dar anc insatge naiv e
tranteren curtas scleridas. En il
vest èsi pli sulegliv. I vegn pli fraid.
Venderdi è aura variabla. I po era
dar naiv e pli a bass plievgia. Da
temp en temp tiran ferms vents.

■ L’AURA DAD OZ

Per Chalandamarz - neblì e precipitaziuns 

Da san. Roman Kilchsperger, Ragna Guderian (moderaturs), Marc Goertz
(manader da program) Christoph Roost, chef dal sport e Regula Kaech,
manadra da redacziun. KEYSTONE

Ina maridaglia (anc) betg reussida entaifer la pressa rumantscha. CARICATURA G. URSCH

Situaziun generala: En il nord
da las Alps èsi stà il mardi l'em-
prim pervia dal favugn anc dètg
sulegliv. Davent da mezdi èsi
vegnì pli turbel e sur 1200 m
hai entschavì a naiver. Ils vents
èn vegnids pli ferms en il decurs
dal di. Las temperaturas èn sa
sbassadas per radund tschintg
grads. En l'ost dal Grischun ed
era en il sid da las Alps n'è la

naiv betg buna. En tschellas re-
giuns èsi different.
Oz: En il nord da las Alps exista
anc adina in privel considerabel
da lavinas. Ils pli privlus lieus sa
chattan sin spundas taissas ed
exposiziun sur 1800 m. En il
Grischun exista ina moderà pri-
vel da lavinas. Il pli privlus èsi
en plauncas ed exposiziuns vest
sur nord fin sid-ost sur 2000 m.

Sch'i dat pli che 20 cm naiv
nova crescha il privel considera-
blamain. Lieus cun blera naiv
accumulada èn dad evitar.
Tendenza: La notg sin gievgia
naivi vinavant. Era en l'ost datti
gievgia anc insatge naiv. Las
temperaturas tschessan. Ven-
derdi train ferms vents ed i
naiva puspè, uschia ch'il privel
da lavinas crescha.

Il privel da lavinas crescha

En de ordvart rar, 
igls 29 da favrer

■ (anr/pd) Igl calender grego-
rian festivescha sies 300avel
anniversari cun en onn extra-
ordinari, en onn basest. Igl onn
2000 è puspe en onn basest cun
en de supplementar, igls 29 da
favrer. Igl muteiv per chest feno-
men è, tgi igl onn calendaric
corresponda betg exact agl cy-
clus dad en onn ainten la na-
teira.

Gion, Ilse ed Ignaz 
festiveschan ansemen 156 onns
A caschun dalla purscheida dal-
las pendicularas Savognin SA on
er treis Surmirans fatg part. Els
on survagnia ena carta digl de
gratuita ed en ias cun skis. Tge
dattigl pi bel tgi antschever cun
schlantg igl nov onn da veta? Igl

giubilar igl pi vigl è Gion Dosch
da Cunter. El ò cumplania ier
igl sies 68avel anniversari. El è
pour pensiuno e fervent skiunz,
schi l’ora lubescha è el mintga
de segls skis. La sagonda giubi-
lara è Ilse Eiermann da Riom.
Ella ò cumplania sies 64avel an-
niversari. Ilse abitescha cun sies
om Rolf gio da divers onns a Sot
Gasetta an sia atgna tgesetta. Er
ella è ena ferventa skiunza. Igl
giubilar gioven è igl pot da Sa-
vognin. Ignaz Netzer ò cumpla-
nia sies 24avel anniversari. El è
naschia e tratg se a Cunter noua
el ò er dimora. Igl sport preferia
dad el è igl «töff». Pero chel la-
scha el pussar igl anviern. Da-
speras sagiattar e dar a tgertas,
en hobi tgi totga tar en pot, sa

divertescha el igl anviern cun las
patinas segl glatsch e segls skis.
Igl de d’anniversari ò el nizigia
l’occasiun scu igls oters tgi on
gia anniversari ed è sto cun skis.
A Tigignas an l’ustareia da mun-
togna on las pendicularas pur-
schia igl hit digl onn basest, en
menu particular digl millenni
per angal 10 francs. Igl cafe digl
onn basest on els laschea gustar
an la «Höcklerbar». Chegl è
pero betg anc tot: Mintgign tgi
ò gia anniversari ò anc survagnia
en regal da surpresa. Igl proxim
onn niron els a festivar igl de da
naschientscha igl amprem da
mars. E tgisò, schi stattan tots
sangs e frischs, dastgan els festi-
var an quatter onns puspe igl
proxim onn basest.

Retscha davos:
Gion Dosch ed
Ilse Eiermann.
Davant sanester:
Bruno Räber da
Turitg, en giast da
Savognin, ò cum-
plania sies 48avel
natalezi, Ignaz
Netzer. ANR

